Татарстан Республикасы Актаныш муниципаль районы 

Аккүз төп гомуми белем бирү мәктәбе

Тема: “Кушма, парлы, тезмә сүзләрне кабатлау”

(5 нче класс)

Аккүз төп гомуми белем бирү мәктәбенең II кв. категорияле татар теле һәм әдәбияты укытучысы Әхмәтова Зөлфия Назыйф кызы.

Аккүз – 2008 ел.

ТЕМА: КУШМА, ПАРЛЫ, ТЕЗМӘ СҮЗЛӘРНЕ КАБАТЛАУ.
Максат: укучыларның кушма, парлы, тезмә сүзләр турындагы белемнәрен кабатлау һәм бәяләү. Фикерләү сәләтләрен үстерү, матур, дөрес, хатасыз итеп күнегүләр эшли алуларына ирешү. Әти-әниләргә хөрмәт тәрбияләү.

Җиһаз: карточкалар, күрсәтмә материаллар, компьютер, тест, дәреслек.

ДӘРЕС БАРЫШЫ.
I. Оештыру. Уңай психологик халәт тудыру.

- Исәнмесез, укучылар, хәерле көн. Укучылар, бүген сезгә кунаклар килде. Мин Зөлфия Назыйф кызы булам. Сезнең Наилә апагыз кебек үк мин дә балаларга татар теле һәм әдәбияты дәресләреннән белм бирәм. Татар халкында борынгыдан ук Кунакны якты йөз белән каршы алу гадәте сакланып килгән. Әйдәгез без дә бер-беребез һәм кунаклар белән елмаеп исәнләшик һәм дәресебезне башлап җибәрик.

II. Укучылар, без бүген үткән дәресләрдә алган белемнәребезгә таянып, төрле күнегүләр эшләрбез һәм белемнәребезне бәяләрбез.
- Бу ел Рәсәйдә һәм шулай ук безнең Татарстаныбызда нинди ел дип билгеләнде? (укучылар җавабы).

- Әйе, дөрес, Гаилә елы дип билгеләнде. Менә без бүген дәресебезне төркемнәрдә эшләп алып барырбыз. Һәр төркем бер гаилә булып оешып, үзенә йорт салачак. Һәр биремне үтәгән саен сез ак кәгазь битенә йортның детальләрен беркетеп барырсыз. Дәрес ахырында безнең йортыбыз салынып беткән булыр. Ә менә бу кояш иң яхшы, үрнәк төркемнең күген бизәячәк.
- Укучылар, дәфтәрләрне ачыйк әле. Сүзлек диктанты язабыз:
Көн- төн, аккош, үги ана яфрагы,кулъяулык,ата-ана,башваткыч.
(Сүзлек диктанты әйтеп яздырыла, укучылар үз эшләрен үзләре тикшерәләр һәм билге куялар. Эш шулай ук компьютерда күрсәтелә. Өйнең нигезе бирелә)
III.  Дәреслек белән эш (өйнең стеналары бирелә).
IV. Физкультминутка
V.       1. Компьютерда тест.

           2. Карточкалар белән эш.

(Беренче төркем компьютерда тест эшли, икенчесе карточкалар белән эшли, соңыннан алмашалар. Өйнең түбәсе һәм тәрәзәләре бирелә. Карточкадагы эшне бер-берсенекен тикшерәләр. Дөрес вариант компьютерда чыгарыла)
Укытучы кояшны беркетә,укучылар агач утырталарУкучыларның рәсемен күрсәтеп,укытучы сөйли:

     - Укучылар,өйдә тату гаилә булганда гына ямьле була.Гаилә булсын өчен кемнәр җитми? 

  ,
VI.Өй эше. “Минем гаиләм” темасына хикәя төзү.

VII. Йомгаклау.
Р.Миңнуллин “Бер гаилә”
Барыбыз да бертуган без,

Бер гаилә- өебез!

Барыбыз да бертуган без,

Бер гаилә- илебез!

Бертуган без!

Бер гаилә 

Булсын иде Җиребез!

- Гаиләләрегез имин, тату булсын, әти-әниләрегезгә таяныч булырлык акыллы, белемле балалар булып үсегез. Һәрвакыт үңышлар юлдаш булсын сезгә.
